«Коми Республика кутас сӧвмӧдны бокиса вузӧсъяс вежӧм вылӧ туйдӧм удж»

Та йылысь брифинг вылын юӧртіс Коми Республикаса Юралысь Вячеслав Гайзер, Россияса Президент Владимир Путинлысь кесйӧгъяс гӧгӧрвоӧдӧмӧн, кутшӧмъясӧс сетіс Россия Федерацияса Каналан Сӧветлӧн заседание нуӧдігӧн, кӧні видлалісны тайӧ юалӧмсӧ.

“Миян дінмуын тайӧ уджсӧ зіля нин нуӧдӧны. Медся тӧдчанаӧн лоӧ видз-му овмӧс вузӧс вӧчысьяслы отсӧг сетӧм сы могысь, медым кыпӧдны республикаын сёян-юан боксянь видзчысян тшупӧдсӧ. Ми зілям мыджсьыны ас вузӧс вӧчысьяс вылӧ. Таысь кындзи, тайӧ инмӧ и экономикалӧн мукӧд юкӧнлы. Ме чайта, мый сыысь, кыдзи ми петкӧдлам ассьыным вузӧс вӧчысьяслысь уджсӧ, тыдовтчас, вермас-ӧ лоны бокиса вузӧс вежӧмыс збыльвылас, да кыдз колӧ миян вузӧс вӧчысьяслы отсавны. Дерт, федеральнӧй шӧрин отсӧгӧн”, - пасйис Вячеслав Гайзер.

“Каналан Сӧветлӧн  [Россияса – Пасйӧг] заседание вылын зэв пыдісянь да подулалӧмӧн видлалісны тайӧ темасӧ. И докладыс, кутшӧмӧс вӧчис уджалан котыр, – абу сӧмын “пас” пуктӧм вылӧ, сійӧ лоӧ бур подулӧн, медым видлавны темасӧ тшӧтш и местаяс вылын, лӧсьӧдны ассьыным вӧзйӧмъяс, гӧгӧрвоны, кыдзи ми босьтчам тайӧ уджас республикалӧн тшупӧдын”, - тӧдчӧдіс Вячеслав Гайзер.

